
Mirëdita! Më lejoni që së pari të faleminderoj znj. Bjelica, z. Zendeli dhe z. Gaçnik që 

organizuan evenimentin e sotëm. Gjithashtu, më lejoni të faleminderoj ambasadorin Bergant që 

është sot këtu me ne. Siç e dini, partneriteti mes Shteteve të Bashkuara dhe Maqedonisë është i 

shumëfishtë. Ai përfshin një sërë fushash dhe ne sot po përqëndrohemi në një prej tyre, më pak 

të njohur, të bashkëpunimit tonë: ujërat e mrekullueshëm të liqenit të Ohrit. 

 

Kjo është një ditë veçanërisht me rëndësi për ne që ndodhemi këtu në këtë liqe të bukur ngase 22 

marsi është Dita botërore e ujit. Çdo gjë që bëjmë si qenie njerëzore përfshin ujin; pirja, gatimi, 

pastrimi, dhe madje edhe prodhimi i ushqimit, veshmbathjeve, letrës, dhe shumë prodhime tjera 

të përditshme. Ruajtja dhe mbrojtja e këtij burimi të çmuar është me rëndësi vitale dhe projekti 

për të cilin po diskutojmë sot është edhe një shembull i përkushtimit të SHBA-ve në punën tonë 

me partnerët tanë për të siguruar që një pasuri si liqeni i Ohrit do të mbrohet.  

     

Mund asnjëherë të mos u shkojë as mendja që përfund ujërave të qeta të këtij liqeni ndodhet 

artileri e rrezikshme e paeksploduar që nga Lufta e Parë dhe Lufta e Dytë Botërore. Përmes 

përkrahjes financiare nga Shtetet e Bashkuara, ITF për Përmirësim të sigurisë njerëzore nga 

Sllovenia ka siguruar trajnim dhe paisje për zhytësit nga Drejtoria e Maqedonisë për mbrojtje 

dhe shpëtim me qëllim që Qeveria e Maqedonisë të ketë kapacitet nacional që në mënyrë të 

sigurtë dhe efektive të gjejë dhe të mënjanojë këtë artileri nga fundi i liqenit të Ohrit, të Dojranit 

dhe të Prespës. Zhytësit e Maqedonisë me sukses kanë pastruar gjithsej 26.400 metra katrorë nga 

fundi i disa pjesëve të liqenit të Ohrit duke shfrytëzuar detektorë nënujor për metal dhe kanë 

mënjanuar mbi 6.600 copë artileri më peshë prej më tepër se 19 tonë që më pas u shkatëruan.  

 

Ndihma e Programit të Shteteve të Bashkuara për shkatërrim të armëve konvencionale në 

Maqedoni filloi në tetor të vitit 2001 dhe deri më tani ka arritur shumën prej 1.5 milion dollarë 

amerikanë në formë të mbështetjes financiare përmes granteve për ITF-në. Ndihma e SHBA-ve 

nuk përkrahu vetëm mënjanimin e artilerisë së paeksploduar në liqenet e Maqedonisë, por edhe 

në tokën e Maqedonisë. Ne kemi ndihmuar duke siguruar trajnim, paisje dhe mbështetje për 

çminuesit e Maqedonisë me qëllim që në mënyrë të sigurtë dhe efektive të detektohen dhe 

mënjanohen minat tokësore nëpër tërë Maqedoninë. Gjithsej, në tërë Maqedoninë janë pastruar 

rreth 4.5 milionë metra katrorë tokë nga “vrasësit e fshehur” të mbetur nga konfliktet e të 

kaluarës, dhe janë gjetur e shkatëruar disa qindra copë artileri të paeksploduara.  

 

Falë partneritetit tonë, Maqedonia tani posedon kapacitet nacional që në mënyrë efektive të 

mënjanojë minat apo mjetet eksploduese të mbetura që mund të gjinden në zonat më të largëta, 

apo artileri të paeksploduara që kanë mbetur në fundin e liqeneve. Kjo është një arritje e madhe 

dhe qytetarët e Maqedonisë mund të krenohen për këtë arritje për vendin e tyre.  

 

Ne përshëndesim Qeverinë e Maqedonisë dhe çminuesit e saj të guximshëm, specialistët për 

eksplozivë dhe zhytësit për gjithë atë që kanë bërë për të bërë tokën dhe ujërat e Maqedonisë më 

të sigurta për popullin e tyre dhe për vizituesit. Jemi veçanërisht krenar që i kemi përkrahur, së 

bashku me partnerët tanë Sllovenë, për të bërë këtë liqe një nga destinacionet më të njohura 

turistike në këtë rajon, një vend më të sigurtë për qytetarët e Maqedonisë, si dhe për gjithë 

njerëzit që vijnë nga e tërë bota për të shijuar këtë vend.  


